
1. NOVAS NORMAS DE ORGANIZACION E FUNCIONAMENTO DO CENTRO. 

1. Horario  

• O horario do centro comprende o horario de clases establecidas no currículo da 
ESO, que é o seguinte: 

• Polas mañás de luns a venres de 09:30 a 14:55 horas e a tarde do martes de 
17:00 a 18:40. A duración das clases será de 50 minutos con dous descansos de 
10 e de 15 minutos, respectivamente, de 11:10 a 11:20 e de 13:00a 13:15 
horas. O comezo e final de cada sesión anunciarase cun dous toques de timbre, 
espaciados cinco minutos, o primeiro serve para comezar a ventilación e 
desinfección de cada aula e material escolar e aos cinco minutos o segundo 
toque para anunciar o cambio de sesión. 

• O instituto abrirá a porta exterior 15 minutos antes do comezo das clases. Todo o 
profesorado estará dentro da aula 15 min antes do comezo das clases para ir 
recepcionando ao alumnado que vai chegando ao centro e ventilar as aulas. 

• O alumnado poderá acceder ó interior do edificio 15 minutos antes do comezo das 
clases. 

• Os membros da comunidade educativa estarán obrigados a cumprir con 
puntualidade o horario establecido. 

• O primeiro día de clase ou, a máis tardar, nos dous días seguintes todo o alumnado 
deberá entregar asinada ao seu titor/a, a declaración responsable segundo o 
modelo que se achega no anexo deste documento. Dito modelo estará a disposición 
das familias na páxina web do centro. 

• Durante o horario lectivo o alumnado menor de idade non poderá abandonar o 
Centro. Cando o pai/ nai ou titor/a veña buscar a seu fillo/a deberá asinar en 
conserxería a autorización para a saída do centro do alumnado en horario lectivo. O 
incumprimento desta norma será motivo de sanción, según se recolle neste 
regulamento. 

2. Aulas 

• Desaparecen as aulas materia polo que cada grupo terá unha aula fixa tal e como 
segue: 

- 1ºA aula 6 

- 1ºB aula 5 

- 1ºC aula 4 

- 2ºA aula 3 

- 2ºB aula 2 

- 2ºC aula 1  

- 2ºD aula Tecnoloxía 

- 3ºA aula 7 

- 3ºB aula 8 

- 3ºC aula 9 

- 4ºA aula 10 

- 4ºB aula 11 

- 4ºC aula 12 

• Para a realización dos desdobres e o acceso ás aulas específicas será o profesorado 
responsable o encargado de recoller ao alumnado na aula de grupo e acompañalo á 
nova aula correspondente. 

• Na materia de Educación Física ás dúas sesións de cada grupo serán contiguas de tal 
xeito que así o alumnado só terá que desprazarse unha vez á semana ao ximnasio 
minimizando o risco de contacto e dando tempo para unha mellor desinfección. 

• Queda terminantemente prohibido o uso das taquillas. 

• Cada aula poderá ter unhas normas de uso específicas que deberán ser explicadas 
ós usuarios e estar exportas. 

• O espazo de distribución das mesas e cadeiras será, segundo o protocolo, de 1.20m 
entre as cadeiras do alumnado e dende a cadeira do profesorado á primera fila de 
mesas de alumnado. 

• Cando toque o timbre de recreo, o profesorado encargarase de que dentro da aula 
todo quede apagado (alumbrado, ordenadores, proxector) e, na última hora 
ademáis, que todalas cadeiras queden enriba das mesas. 

3. Material escolar e servizo de reprografía 

• O material escolar é propio e persoal de cada alumno/a, non se lle fará préstamo 
desde o centro nin por parte doutro alumno/a. 

• Durante o recreo cancélase o servizo de reprografía para todo o alumnado. 

4. Recreos 

• As dúas sesións de saída ao patio servirán para a realización da ventilación das 
aulas, cada curso deberá situarse nunha zona delimitada do patio tal e como 
aparece na imaxe e terá un profesor/a de garda asignado: 

• Non se poderán facer agrupamentos superiores a 10 persoas e a distancia de 
mantemento social será de 1,2m. 

Páxina  de 4 12

mailto:ies.sanxenxo@edu.xunta.gal




Baltar s/n 36970 Portonovo (Pontevedra 

Telf. 886 159 797

email: ies.sanxenxo@edu.xunta.gal


Web: www.edu.xunta.gal/centros/iessanxenxo

• Os días de mal tempo e situación de imposibilidade de saír ao patio o alumnado 
debe quedar na aula co profesorado da materia anterior. (para poder saber se o 
alumnado debe quedar na aula se realizará desde conserxería unha sinal sonora co 
timbre durante os cinco minutos de ventilación anteriores á saída ao patio) 

• No haberá Recreos Alternativos nin Programa TEI (Titoría entre iguais) para 1º e 
3ºESO 

5. Transporte Escolar 

• Das 7 rutas de transporte escolar catro terán a parada pola lateral da entrada as 
correspondentes á 1 (Arra), 3 (Enxido), 5 (A Granxa) e 7 (Fontoira) do campo de 
fútbol e as outras tres pola entrada posterior as correspondentes á 2 
(Xesteiriña), 4 (Aldariz) e 6 (Magaláns)  para entradas e saídas. 

• O alumnado transportado debe permanecer sempre no mesmo sitio da ruta 
correspondente.  

6. Cafetería 

• Uso da cafetería queda restrinxido ao aforo permitido polas autoridades sanitarias 
e as merendas poderán servirse baixo pedido (empregando o mesmo sistema de 
códigos QR que o curso pasado). 

Páxina  de 5 12

mailto:ies.sanxenxo@edu.xunta.gal




Baltar s/n 36970 Portonovo (Pontevedra 

Telf. 886 159 797

email: ies.sanxenxo@edu.xunta.gal


Web: www.edu.xunta.gal/centros/iessanxenxo

7. Comunicación coas familias 

• A relación e información ás familias realizarase por parte do Equipo Directivo a 
través de ABALAR MÓBIL  e se colgará na páxina web do centro e vía telefónica por 
parte do resto do profesorado e dos/as titores e vía mensaxería ABALAR Móbil. 

• A atención a pais será previa cita telefónica á conserxería ou a través da aplicación 
ABALAR MÓBIL 

8. Condutas contrarias ás normas. 

 O incumprimento das actuacións de prevención, hixiene e protección contra a 
Covid 19 constitúen condutas leves contrarias á convivencia terán como medida 
correctora a: 

• Suspensión do dereito de asistencia ao centro por un prazo máximo de tres días 
lectivos. Durante o tempo que dura a suspensión, o alumnado deberá realizar os 
deberes ou traballos que se determinen para evitar a interrupción no proceso 
formativo. 

2. ACTUACIONS DE PREVENCION, HIXIENE E PROTECCION. 

 Dentro das medidas e actuacións de prevención, hixiene e protección establécese 
que será obrigatorio o uso de máscara durante toda a xornada lectiva, incluídos os 
recreos e espazos comúns aínda que sexa posible manter a distancia de seguridade. 

 Ao inicio de curso todo o alumnado deberá deixar na Xefatura de Estudos un sobre 
de papel con 2 máscaras cirúrxicas en depósito co nome do alumno/a para a súa 
utilización polo o Equipo Covid no caso de precisarse en caso de sintomatoloxía 
compatible co SARS-CoV2. 

 Todo o alumnado deberá levar máscara de recambio nun portamáscaras axeitado e 
bote de xel hidroalcohólico de uso individual. 

 O alumnado e as súas familias comprométense a cubrir nas casas a enquisa de 
síntomas de covid cada día antes de saír para o centro, dita recollida de datos será 
custodiada pola familia pero en caso de brote ou rastreo poderá ser requirida desde o 
centro educativo por parte dos Equipos Covid dos centros e entregar asinada o Modelo 
de declaración responsable correspondente (ver Anexos). 

 Nas entradas e nas saídas tanto do centro como das aulas todo o alumnado ten 
que desinfectarse as mans con xel hidroalcohólico situado en tódalas aulas e lugares de 
paso, así como a limpeza do posto de traballo e do material escolar despois de cada 
sesión cando toque o primeiro timbre 5 minutos antes do cambio de sesión, tempo que 
servirá tamén para a ventilación dos lugares pechados. 

 O persoal de limpeza realizará as labores de limpeza de mañá en baños e  en 
espazos comúns a lo menos tres veces durante a xornada. 

3. ACCIONS FORMATIVAS PARA A MELLORA DA COMPETENCIA DIXITAL DO ALUMNADO 
NECESARIA PARA O SEU DESENVOLVEMENTO NA MODALIDADE DE ENSINO 
PRESENCIAL OU, DE SER O CASO, NON PRESENCIAL. 

 Para todos os niveis do centro dispoñemos de programa Edixgal e temos habilitada 
a aula virtual do centro: 

https://www.edu.xunta.gal/centros/iessanxenxo/aulavirtual/ 

 Durante os primeiros días de clase, en setembro, os/as titores/as de cada un dos 
grupos, facilitarán ao alumnado a inscrición na aula virtual así como que se matriculen 
en cada un dos cursos dos que forman parte. 

 O profesorado coordinador Edixgal será o encargado de facilitar dita información 
a todo o profesorado e de organizar as quendas de formación para o alumnado e a través 
dunha formación virual ás familias que así o soliciten. 

 Na aula virtual do centro e no EVA, os cursos, e os usuarios (profesorado e 
alumnado) terán que estar plenamente operativos e funcionando ao finalizar o mes de 
setembro. 

 Todo o alumnado de 1º , 2º, 3º e 4º terá que traer o seu portátil ao centro 
obrigatoriamente. 

4. ATENCIÓN AOS ASPECTOS EMOCIONAIS E SOCIAIS, MEDIANTE A REALIZACIÓN DE 
ACTIVIDADES GRUPAIS DE ACOLLIDA E COHESION. 

 Segundo a Orde do 19 de maio de 2021 pola que se aproba o calendario escolar 
para o curso 2021/22 nos centros docentes sostidos con fondos públicos na 
Comunidade Autónoma de Galicia, o inicio das actividades lectivas para a educación 
secundaria obrigatoria realizarase o DÍA 15 DE SETEMBRO PARA TODOS OS NIVEIS tal e 
como sigue: 

 O día 15 terá lugar o inicio das clases en horario habitual para todos os niveis da 
ESO, con transporte escolar. 

 O alumnado deberá empregar os itinerarios fixados para as entradas e saídas así 
coma dirixirse a súa aula de referencia unha vez entren no recinto do centro. Haberá 
profesorado polo exterior do centro indicando os roteiros a seguir (ver os roteiros nos 
anexos ao final do documento). 

 Durante as primeiras sesións se lles explicará as medidas de seguridade sanitaria, 
as novas normas de funcionamento do centro e os desprazamentos polo do interior do 
edificio e polo recinto exterior. Así como terá lugar a formación en novas tecnoloxías e 
explicacións correspondentes do funcionamento do programa Edixgal e da Aula Virtual 
do Centro. 

Portonovo, 8 de setembro de 2021 

5. ANEXOS 

Modelo 

DECLARACIÓN RESPONSABLE 

D./Da _____________________________, con DNI número ________________________, 

como pai/nai/titor legal do alumno/a _________________________________________, 

matriculado no _____ curso da ESO, no IES SANXENXO, 

DECLARA RESPONSABLEMENTE QUE COÑECE O 

PROTOCOLO DE ADAPTACIÓN AO CONTEXTO DA COVID-19 NOS CENTROS de ensino non 
universitario DE GALICIA PARA O CURSO 2021-2022 e que, polo tanto coñece a 
necesidade de obriga de realizar diariamente a enquisa de autoavaliación da Covid-19 ao 
alumno/a e a obriga de NON envialo/a ao centro e contactar cos servizos sanitarios e 
seguir as súas indicacións en caso presentar cando menos un síntomas previstos. De igual 
xeito coñece a obriga de seguir as indicacións da autoridade sanitaria no caso de que o/a 
alumno/a conviva cunha persoa con diagnóstico positivo de Covid-19. 

 O alumno/a non poderá acudir ao centro ata que así llelo indiquen os servizos 
sanitarios. 

 A persoa afectada ou a súa familia comunicarán estas circunstancias ao Equipo 
Covid do centro. 

En Portonovo, a ___ de ________________ de 2021. 

ASDO. ________________________________ 

PLANOS DE ENTRADAS/SAÍDAS E MOBILIDADE POLO CENTRO 

